
Preface

Pioneering Educational Perspectives: Series 2025 is a collection of thought-provoking

insights and research contributions exploring contemporary educational trends and
practices. This eBook presents a diverse range of perspectives on innovative teaching

methodologies, digital learning strategies, and transformative approaches in

education. Designed to serve as a resource for educators, researchers, and

practitioners, it aims to inspire meaningful discussions and advancements in the field.

Through carefully curated chapters, this publication offers fresh ideas and practical

solutions to enhance learning experiences in an ever-evolving educational landscape.

ABSTRAK  

Bahasa Isyarat Malaysia (BIM) adalah bahasa isyarat yang digunakan oleh komuniti orang 

pekak di Malaysia. Ia merupakan bahasa yang lengkap dengan struktur tatabahasa dan 

peraturan tersendiri, berbeza daripada bahasa lisan seperti Bahasa Melayu atau bahasa isyarat 

yang digunakan di negara lain. Menyedari hakikat ini, kami telah menghasilkan inovasi E-

Modul Kursus Asas Bahasa Isyarat Malaysia (em-KABIM) yang direka khas untuk kegunaan 

guru pelatih yang mengambil pengkhususan kursus isyarat kod tangan. Modul ini juga turut 

memudahkan mereka yang berminat untuk berkomunikasi dengan komuniti orang pekak di 

Malaysia. Tinjauan mendapati majoriti guru pelatih dapat menguasai kemahiran BIM melalui 

Modul “em-KABIM” ini dengan mudah dan menyeronokan. Antara komponen utama dan 

kelebihan yang terdapat pada Modul “em-KABIM” adalah merangkumi 10 modul rakaman 

asas Modul “em-KABIM” yang menunjukkan pelbagai BIM dihasilkan melalui aplikasi 

Capcut, Latihan melalui aplikasi wordwall yang membantu pelajar belajar kemahiran BIM 

secara aktif dan Penilaian kendiri melalui aplikasi Google Forms untuk menilai kefahaman 

peserta terhadap isyarat yang dipelajari. Harapan agar inovasi “em-KABIM” bakal menjadi 

nilai tambah dalam dunia pendidikan khas buat bakal guru dan Murid Berkeperluan Pendidikan 

Khas (MBPK) Bermasalah Pendengaran. Akhir sekali, prospek pengkomersilan yang terdapat 

pada produk “em-KABIM” adalah sesuai digunakan oleh organisasi yang terlibat dalam dunia 

Pendidikan Khas Bermasalah Pendengaran. 

 

KATA KUNCI: e-Modul, Bahasa Isyarat Malaysia, Guru pelatih, Murid Berkeperluan 

Pendidikan Khas, Bermasalah Pendengaran. 

 

MASALAH DAN OBJEKTIF 

Bahasa Isyarat Malaysia (BIM) merupakan bahasa isyarat yang sering digunakan oleh 

golongan masyarakat pekak di Malaysia (Wilbur, 2013). Walaubagaimanapun, bahasa isyarat 

ini memiliki perubahan kerana memiliki banyak loghat yang tersendiri kesan daripada 

perbezaan antara negeri dengan negeri. Bahasa Isyarat Malaysia (BIM) merupakan bahasa 

utama bagi orang pekak di Malaysia (Lourghan, 2013). BIM dikatakan penting kerana dikenali 

sebagai bahasa ibunda dan bahasa isyarat khas buat golongan pekak Malaysia. Malah dalam 

Akta OKU 2008 atau Akta 685, telah dinyatakan Bahasa Isyarat Malaysia (BIM) merupakan 

bahasa rasmi untuk komuniti pekak di Malaysia (Lim, 2006). Permasalahan dalam mempelajari 

BIM adalah kekurangan bahan komprehensif dan interaktif yang memudahkan pembelajaran 

kendiri terhadap BIM (Tahir et al. 2020). Selain itu, bukan semua tenaga pengajar berkelayakan 

untuk mengajar BIM kepada guru pelatih. 

Objektif penguasan kemahiran BIM dapat dicapai jika e-modul khas dibentuk yang boleh 

diakses dan mesra pengguna dimana ia dilengkapi dengan kemudahan rakaman, bersifat mudah 

alih, interaktif untuk mempelajari BIM mengikut kemampuan sendiri (Soon, 2024). Berusaha 

meningkatkan teknologi moden yang berunsurkan animasi interaktif yang berupaya 

meningkatkan pemahaman guru pelatih terhadap kemahiran BIM. Hal ini penting dapat 

memastikan guru pelatih memahami konteks budaya orang pekak dan komunikasi yang lebih 

berkesan. 

 

PENERANGAN REKA BENTUK 

Antara komponen utama dan kelebihan yang terdapat pada Modul “em-KABIM” adalah 

merangkumi 10 modul rakaman asas Modul “em-KABIM” yang menunjukkan pelbagai isyarat 

untuk kata-kata asas seperti nombor, huruf, dan frasa sehari-hari yang dihasilkan melalui 

aplikasi Capcut, Latihan melalui aplikasi wordwall yang membantu guru pelatih kemahiran 

BIM secara aktif untuk mempraktikkan isyarat dengan betul dan Penilaian kendiri melalui 

aplikasi Google Forms untuk menilai kefahaman peserta terhadap isyarat yang dipelajari. 

 

VISUAL 

 
Gambar 5. Modul Rakaman Asas yang dihasilkan melalui aplikasi CapCut 

 

Gambar 6. Latihan melalui aplikasi Wordwall 

Gambar 7. Pentaksiran melalui Google Form 

 

NOVELTI DAN KEUNIKAN 

Modul “em-KABIM” memudahkan guru pelatih mempelajari asas BIM kerana rakaman boleh 

diulang tayang sehingga mahir. Terdapat 10 modul asas terlibat dalam “em-KABIM” yang 

sesuai untuk pembelajaran guru pelatih dan menjadi nilai tambah bila bergelar guru kelak 

(Soon, 2024). Modul “em-KABIM” juga mempunyai siri latih tubi yang bersifat interaktif dan 

menyeronokkan. Selain itu, diakhir pembelajaran guru pelatih boleh menguji kefahaman 

kendiri dengan menduduki penilaian kuiz yang disediakan dalam Modul “em-KABIM” ini. 

 

MANFAAT 

Modul “em-KABIM” memudahkan guru pelatih untuk menigkatkan kemahiran BIM mereka. 

Guru pelatih dipercayai lebih berkeyakinan mempraktikan kemahiran BIM selepas tamat 

kursus. Penguasaan kemahiran BIM yang baik membantu guru pelatih mengajar di sekolah 

dengan lebih baik dan bersemangat (Zulkifli Md Ali, 2010). Guru pelatih yang menggunakan 

Modul “em-KABIM” ini juga kelihatan lebih bermotivasi ketika berhadapan dengan murid-

murid pekak ketika berkomunikasi. 

 

POTENSI KOMERSIAL 

Harapan agar inovasi “em-KABIM” bakal menjadi nilai tambah dalam dunia pendidikan khas 

buat bakal guru dan Murid Berkeperluan Pendidikan Khas (MBPK) Bermasalah Pendengaran. 

Prospek pengkomersilan yang terdapat pada produk “em-KABIM” adalah sesuai digunakan 

oleh organisasi yang terlibat dalam dunia Pendidikan Khas Bermasalah Pendengaran. Produk 

“em-KABIM” ini tidak menelan belanja yang banyak namun ia sukar untuk dipasarkan. 

Pasaran terhad kerana bukan semua berminat mendalami BIM ini. Disamping usaha dan masa 

juga agak lama untuk penghasilan produk tersebut. 

KESIMPULAN  

Penghasilan inovasi E-Modul Kursus Asas Bahasa Isyarat Malaysia (em-KABIM) yang direka 

khas bertujuan untuk kegunaan guru pelatih yang mengambil pengkhususan kursus isyarat kod 

tangan. Modul ini juga turut memudahkan mereka yang berminat untuk berkomunikasi dengan 

komuniti orang pekak di Malaysia. Harapan agar Modul “em-KABIM” ini akan dikomersilkan 

secara meluas dan diguna pakai di seluruh institusi pengajian tinggi awam dan swasta yang 

mempunyai pengkhususan Pendidikan Khas Bermasalah Pendengaran. 

